
Dari sjegala roepa penjakit dan

begimana mengobatinja.




Jang pertama: Aambeien.

Sakit Bêwasir atawa poeroe sambilik.

Bahasa Soenda: Ngontot boöl, serijawan pendjit (ambe)

Bahasa Djawa: wasir (lârâ djoeboor).



Adapoen sakit bewasir itoe asalnja daripada oerat darah jang ada pada poros peroet (boöl; êbol) mendjadi bengkak. Terkadang penjakit itoe kaloewar, dan terkadang sakali-sakali sadja adanja diloewar; kamoedian masoek kombali. Kaloe ada diloewar bisa dirasa dengan tangan, seperti berbintoel-bintoel pada lobang pantat (liang tai, djoeboor). roepanja kamera-merahan dan kabiroe biroean. Djikaloe oerat jang bengkak itoe petjah (boetjat) maka kaloewar darah, seperti penjakit boewang ajer darah. Terkadang djoega mendjadikan boewang ajer bertjampoer ingoes dengan darah; sakoelilingnja lobang pantat itoe rasanja panas, dan didalam poros peroet rasanja sengkoel (mêdên) seperti maoe boewang ajer. Maka terkadang djoega poros peroet itoe djadi radang, dan mendjadikan seperti penjakit boewang ajer darah.

Djikaloe penjakit itoe kaloewar moesti ditolak perlahan-lahan dengan djari dikasih masoek kombali. Orang jang ada penjakit itoe moesti tijap-tijap hari mandi sama doedoek didalam ajer dingin, satoe atawa doewa kali didalam satoe hari; lamanja saperampat djam satoe-satoe kalinja. Baik sekali, apabila soedah boewang ajer pake obat peroewang (obat semprot; bahasa Olanda: lavement) dengan ajer dingin sadja, ja-itoe doewa tiga botol banjaknja.

Maka obatnja dari dalam: temoe-lawak (konenggêde) diparoet; kamoedian diramas (diperes) taroh ajer sedikit: soedah itoe ditjampoer dengan ketjap atawa dengan garam

